
ခရစ်တော် ကိစ္စ 

မေးသူ-  ဂျူဂျူ (ရန်ကုန်၊ ၂၀၁၀၂ ဖေဖေါ်ဝါရီလ ၁၇ ရက်) 

၎။ အစ္စလာမ် မှာ တမန်တော် အီစာ(ခရစ်တော်) ကို တမန်တော်လို့ လက်ခံတယ်နော် (((ပါမောက္ခ မစ္စတာ 

ဂိုးရစ်(ခ်)ရေးသားသော တိမ်မြုတ်နေသော ခရစ်တော်၏ဟောပြောချက်များ))) ဆိုတဲ့စာအုပ်ကို ကိုးကား 

ပြီးတော့ ခရစ်တော်ဟာ တိဘက်ပြည်တောင်ပိုင်း မွန်ဘုန်းတော်ကြီးကျောင်း ကျောင်းထိုင် ဆရာတော် အရှင် 

အရိယပုတ္တမဟာထေရ်ထံမှာ ဗုဒ္ဓ သြ၀ါဒကို လေ့လာသင်ယူခဲ့တယ် ဗုဒ္ဓသြ၀ါဒကို လက်ခံပြီး အသက်၂၀ မှာ 

ရဟန်းဖြစ်ခဲ့တယ် အရှင်အရိယပုတ္တမဟာထေရ်က ခရစ်တော် (ဇီဝကိရိတ)က နေရပ်သို့ ပြန်ရန် ခွင့်တောင်း 

သော ကြောင့်ခွင့်ပြုခဲ့သည် အရှင်အရိယပုတ္တမဟာထေရ်က ကတိ ၇(ခုနှစ်)ခု တောင်းလေသည် ထိုအချက်၏ 

နံပါတ် ၃ မှာ အကယ်၍ တစ်စုံတစ်ယောက်က သင့်မျက်မှောက်မှာပင် ဘုရားရှင်ကို၎င်း တရားတော်ကို၎င်း 

သံဃာတော်အရှင်မြတ်တို့ကို၎င်း သွားပုပ်လေလွင့် မတရားသဖြင့်ပြောခဲ့ပါလျှင် နည်းပရိယာယ် သုံးပြီးသူတို့ 

အမိုက်အမှောင်တွေကို သွန်သင်ပြရမည်။ ထိုသူတို့ အမိုက်အမှောင် ပြုခြင်းသည် မသိခြင်းသာ ဖြစ်သဖြင့် 

ခွင့်လွတ်ရမည်ဖြစ်၏။ 

 

ထိုသို့နည်းပရိယာယ်သုံးရမယ်ဆိုတာကို အမှတ်ရပြီး သူပြောတဲ့ တရားတွေဟာ ယေဟိုးဝါဟောတဲ့တရားများ 

ဖြစ်တယ် သူသည် ဟေယိုးဝါးရဲ့သားတော် ဖြစ်တယ်လို့ လှည့်စားပြီးပြောလိုက်သတဲ့။ ဒီလိုလှည့်စားတဲ့ အတွက် 

ခရစ်တော်ဟာ လက်ဝါးကပ်တိုင်မှာ ရဟူဒီဘုန်းကြီးများနဲ့ ရောမတွေ အသတ်ကို ခံသွားရသတဲ့။ တန်းခိုးတွေ 

ပြနိုင်ပေမဲ့ ဆရာ့စကား အရှင် အရိယပုတ္တမဟာထေရ်ရဲ့ စကားကြောင့် ဒီအတိုင်း အသေခံသွားရတယ်။ 

ဦးဌေးလွင်ပြောထားတဲ့ တမန်တော်တပါးဟာ ဘယ်အကြောင်းနဲ့မှ မုသားမပြောဘူး ဆိုတဲ့ အချက်နဲ့ ဆန့်ကျင် 

နေပါတယ်။ ခရစ်တော်ကိုချပေးတဲ့ကျမ်း ဗုဒ္ဓကိုချပေးတဲ့ကျမ်း မတူတာပါဘူးလို့ အစ္စလာမ်က လက်ခံပါသလား။ 

(ဗုဒ္ဓ၀ါဒပြသနာများ ဘိက္ခူအရိယဓမ္မ BA က ဖြေကြားထားသော စာအုပ် စာမျက်နှာ ၁၂၀ ၊၁၂၁၊၁၂၂၊ ၁၂၃၊ 

၁၂၄၊ ၁၂၅) (ပါမောက္ခမစ္စတာဂိုးရစ်(ခ်)ရေးသားသော တိမ်မြုတ်နေသော ခရစ်တော်၏ ဟောပြောချက်များ 

ကိုးကားပြောကြားထားပါတယ်။ 

ရှေးမြန်မာပြန် ဆရာကြီးတွေက အာရ်ဗီစကားလုံး ရစူလ် ဆိုတာကိုရော နဗီ ဆိုတာကိုရော “တမန်တော်” ဆိုတဲ့ 

စကားလုံး တစ်လုံးတည်းနဲ့ ဘာသာပြန်လိုက်တာပါ။ တစ်ကယ်တော့ ရစူလ် ဆိုတာက ဉာဏ်စဉ်ကိန်းဆိုက် 

သိမြင်လျှက် ထိုဉာဏ်စဉ်သိ ဓမ္မများအား လူသားတို့ထံသို့ ဆောင်လာသူ “ဉာဏ်စဉ်တော်ဆောင်” လို့ အနက် 

ကို ပေးပါတယ်။ နဗီ ဆိုတာက ဉာဏ်စဉ်အားဖြင့် သိသော သတင်းများကို လူသားတို့ထံသို့ ဆောင်လာသူ 

“သတင်းတော်ဆောင်” လို့ ဖြစ်ပါတယ်။ ထားပါတော့ အစ္စလာမ်က ကိုယ်တော်ယေရှုကိုသာ မက ဉာဏ်စဉ် 

ကိန်းဆိုက် သိမြင်လျှက် လူသားအပေါင်းအား ဓမ္မကို ဟောပြောသွန်သင်သူများကို ဉာဏ်စဉ်တော်ဆောင်လို့ 

အသိအမှတ်ပြုပါတယ်။ အဲ့ဒီ အထဲမှာ ကိုယ်တော်ဂေါတမလည်း ပါဝင်ပါတယ်။ အထူးသဖြင့် “ငါတစ်ပါးတည်း 



လောကမှာ ပွင့်ပေါ်ခြင်းမဟုတ်၊ ငါ့နောက်မှာလည်း ဉာဏ်စဉ်တော်ဆောင် ပွင့်ပေါ်ဦးမယ်”လို့ ၀န်ခံတဲ့ ဉာဏ် 

စဉ်ဆောင်များကို အားလုံး အသိအမှတ်ပြုပါတယ်။ 

တိမ်မြုပ်နေသော ခရစ်တော်၏ ဟောပြောချက်များ ဆိုတဲ့ ခေါင်းစဉ်နဲ့ စာအုပ်ကို ဖတ်ဘူးပါတယ်။ သမိုင်း 

ကြောင်း အရ ဖြစ်ချင်လည်း ဖြစ်နိုင်မှာပါ။ သမ္မာကျမ်း ရှင်လုကာမှာ ပြောတာက ကိုယ်တော်ယေရှုဟာ အရှေ့ 

အလယ်ပိုင်းမှာ စကားစပြောတော့ သက်တော် သုံးဆယ်ကျော်လို့ ဆိုပါတယ်။ ငယ်ဘ၀ကိုဖေါ် မပြပါ။ ငယ်ဘ၀ 

မှာ ပညာသင်ယူခဲ့တာလည်း ဘယ်နေရာမှာ မဆိုဖြစ်နိုင်ပါတယ်။ ကိုယ်တော်ဂေါတမလည်း ငယ်ဘ၀မှာ ပညာ 

ကို ဆရာမျိုးစုံဆီက သင်ယူခဲ့တာ့ပဲ။ နောက်ဆုံး သူ့ဆရာစဉ်အတိုင်း ဒုက္ခစရိယလည်း ကျင့်ခဲ့တာပဲ။ ဒါပေမယ့် 

သူ့ရဲ့ တရားသိမှု ဉာဏ်စဉ်ပွင့်လန်း ခြင်းက ရှေ့ဆရာများနဲ့ မသက်ဆိုင်ပါ။ အလားတူပဲ ကိုယ်တော်ယေရှုရဲ့ 

ဉာဏ်စဉ်ပွင့်လန်းခြင်းဟာလည်း မည်သည့် လူသား ဆရာသမားနဲ့မှ မသက်ဆိုင်ပါ။ ဒါကို ရှင်းရှင်းလင်းလင်း 

မြင်တတ်ဘို့ လိုပါတယ်။  

တစ်ကယ်တမ်း ပုဂ္ဂိုလ်ရေး ပြောကြစတမ်းဆိုရင်- သမ္မာကျမ်း (ဓမ္မဟောင်း)က ပိဋကတ်ထက် စောပါတယ်။ 

ဓမ္မဟောင်းထဲမှာ လူက ဉာဏ်ပွင့် ဗျာဒိတ်ရရင် အဲ့ဒီ ပုဂ္ဂိုလ်ကို “ဘုရား” ဆိုတဲ့ စကားလုံးနဲ့ ခေါ်ဆိုပါတယ်။ ဒီ 

တော့ ကိုယ်တော်ဂေါတမကို “ဘုရား” ဆိုတဲ့ စကားလုံးနဲ့ ခေါ်ဆိုနေတာများက- ဓမ္မဟောင်းကျမ်းက အတုယူ 

ခဲ့တာလို့ ပြောလာရင် သမီးတို့ ဘယ်လိုရှင်းမလဲ။  

အိန္ဒိယပြည်နဲ့ အရှေ့အလယ်ပိုင်းက - သမ္မာကျမ်း ဓမ္မဟောင်းအရ ကိုယ်တော်ဂေါတမ မပွင့်ပေါ်မှီ နှစ်ပေါင်း 

၅၀၀ သို့မဟုတ် ၁၀၀၀ လောက် ကပဲ ဆက်စပ်နေပါတယ်။ အခု ဘုရားအမွေခံ ဘုန်းကြီးဝါဒများ၊ ဘာသာရေး 

ဘုန်းကြီးများ အိမ်ထောင်မပြုရတဲ့ ဓလေ့များ၊ အမျိုးသမီး ရဟန်းများ- စတဲ့ဝါဒတွေက ဂျူးဘာသာ (ဓမ္မ ဟောင်း 

ကို လက်ကိုင်ထားသူများ ) က အရင် ဖြစ်တည်နေတာပါ။ ကိုယ်တော်ဂေါတမရဲ့ ၀ါဒက အများကြီး နောက်ကျပါ 

တယ်။ ကိုယ်တော်ဂေါတမ ခေတ်မတိုင်မှီကပဲ ဂျူးဘာသာ (ရေ၀တီ ဘာသာ)ကလည်း ကိုယ်တော် ဂေါတမရဲ့ 

ဇာတိ အရပ်မှာ ရှိနေပါပြီ ဖြစ်ကြောင်း ပိဋကတ် အထောက်အထားအရ သိနိုင်တယ်။ ဒီတော့ ခိုးချ တယ်ဆိုတာ 

နောက်လူက- အရင်လူ ဆီက ခိုးချရတာပါ။ 

အစ္စလာမ်က ဒါတွေကို မပြောဘူး။ လူတစ်ဦးဟာ ဉာဏ်စဉ်ပွင့်တယ်။ သစ္စာတစ်ပါးတည်း (တောင်ဟီးဒ်)ကို ဦး 

တည် ဟောပြောတယ်။ (သစ္စာလေးပါး ဆိုတာက ရုပ်ပိုင်းဆိုင်ရာ ပါယ်သတ်မှု အတွက် ဓါတ်ခွဲပြခြင်းသာ ဖြစ် 

တယ်။) ဆရာစဉ်ဟောပြောနေတဲ့ ဆင်ခြင်ဆက်စပ်မှုနဲ့ ရှင်းပြတဲ့ ဘုရားကို ပါယ်ပြီး ပကတိ ပရမတ်ဘုရားကို 

တင်ပြတယ်။ အဲ့ဒီ ပကတိပရမတ်ဘုရားကိုပဲ ကိုယ်တိုင်ကိုးကွယ်ယုံကြည်ပြတယ်။ နောက်လိုက်များကိုလည်း 

အဲ့ဒီ လမ်းစဉ်ကို ရောက်အောင် သွန်သင်ပေးတယ်ဆိုရင် အဲ့ဒီ စံနဲ့ တိုင်းပြီး အဲ့ဒီလို ပုဂ္ဂိုလ်မျိုးကို ဉာဏ်စဉ် 

ဆောင်လို့ သတ်မှတ်ပါတယ်။ (သူ့လက်ထက်လွန်ပြီး- သူပြောတဲ့ သာသနာ အစစ်ပျောက်ကွယ်ရတာ၊ နောက် 

ပေါက် ဒသန ဆရာများရဲ့ အာဘော်များနဲ့ ရောနှောရတာ- သူနဲ့ မသက်ဆိုင်ဘူး။ ဆက်လက် သယ်ပိုး ထိန်း 

သိမ်း သူများနဲ့သာ သက်ဆိုင်တယ်လို့ သွန်သင်ပါတယ်။) ဒါကြောင့် သမိုင်းရေး ဆရာများ ရေးနေတဲ့ သူတို့ရဲ့ 



လူပုဂ္ဂိုလ် သမိုင်းများကိုဖတ်ပြီး သူတို့ကို မဝေဖန် မပုတ်ခတ်ရဘူးလို့ အစ္စလာမ်က သွန်သင်ပါတယ်။ သမိုင်းရေး 

ဆရာဆိုတာကတော့- ကြည်ညိုရင် ကြည်ညိုသလိုရေးမယ်။ မကြည်ညိုရင် မကြည်ညိုစရာ ရှုဒေါင့်များက ရေး 

မှာပါပဲ။ ကိုယ်တော်ဂေါတမကို မကြည်ညိုသူများဘက်က ရေးထားတာတွေလည်း အများကြီးပါ- သမီး။ ဘာ 

သာရေး သမ္မာဒိဌိ၊ သမ္မသင်္ကပ ဆိုတဲ့ ဆင်ခြင်မှုမျိုးနဲ့ ဆင်ခြင်စေလိုပါတယ်။ 

ဦးဌေးလွင်ဦး 

 


